მოგესალმებით,
[bookmark: _GoBack]გაცნობებთ, რომ საქართველოს კანონის ,,საქართველოს ადმინისტრაციულ სამართალდარღვევათა კოდექსის“ 116-ე მუხლის მე-10 ნაწილის საფუძველზე საქართველოს შინაგან საქმეთა სამინისტროსა და საქართველოს შრომის, ჯანმრთელობისა და სოციალური დაცვის სამინისტროს მიერ შემუშავდა და დამტკიცდა ერთობლივი ბრძანება (31.12.2013წ. №1017/01-52/ნ) ,,საქართველოს ადმინისტრაციულ სამართლდარღვევათა კოდექსით გათვალისწინებულ შემთხვევებში ალკოჰოლური სიმთვრალის ფაქტის დადგენის წესის დამტკიცების შესახებ“. 
ბრძანება განსაზღვრავს საქართველოს ადმინისტრაციულ სამართალდარღვევათა კოდექსით გათვალისწინებულ შემთხვევებში ალკოჰოლური სიმთვრალის ფაქტის დადგენის მეთოდებსა და სამართლებრივ მექანიზმებს.
ამავე ბრძანებით დამტკიცებულია ,,ალკოჰოლური სიმთვრალის ფაქტის დადგენის შემთხვევაში სამედიცინო დაწესებულების მიერ  სისხლის სინჯის  აღების, შენახვისა და სათანადო საექსპერტო დაწესებულებისათვის გადაგზავნის წესები და ვადები“ და ასევე, ,,სისხლში ეთანოლის შემცველობის დასადგენად სისხლის სინჯის ამღები დაწესებულებებისა და ალკოჰოლური სიმთვრალის ფაქტის დასადგენად სამედიცინო/საექსპერტო დაწესებულებათა ნუსხა“.
აქვე, გაცნობებთ, რომ ბრძანების ამოქმედებისათვის აუცილებელია სამედიცინო დაწესებულებების ინფორმირება მათ მიერ შესასრულებელი სამუშაოს მოცულობის თაობაზე და ასევე, პროცესის შეუფერხებელად განხორციელებისათვის,  მათი მხრიდან აღნიშნულ პროცესში მონაწილეობისათვის მზადყოფნის დადასტურება. 
აქედან გამომდინარე, ბრძანების ამ ნაწილის ამოქმედების ვადად განისაზღვრა 2014 წლის 1 მარტი.
გიგზავნით ზემოაღნიშნულ ბრძანებას. გთხოვთ, გაეცნოთ და 10 დღის ვადაში მოგვაწოდოთ თქვენი პოზიცია ბრძანებით გათვალისწინებული ღონისძიებების შესრულებისთვის თქვენი დაწესებულების მონაწილეობასთან დაკავშირებით.

